ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
«......» «........................» 2017 թվականի N ...... –Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական գույքի կառավարման մասին» Հայաստանի Հանրապետության օրենքի 6-րդ հոդվածի 1-ին մասի 6-րդ կետի պահանջները՝ Հայաստանի Հանրապետության կառավարությունը ո ր ո շ ու մ  է.

1. Հայաստանի Հանրապետության կառավարության 2003 թվականի հունիսի 13-ի «Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և Հայաստանի Հանրապետության կառավարության 1994 թվականի փետրվարի 25-ի N 92 որոշումն ուժը կորցրած ճանաչելու մասին» N 882-Ն որոշման 1-ին կետով հաստատված կարգում կատարել հետևյալ փոփոխությունները՝

1) կարգի 4-րդ կետը շարադրել  նոր խմբագրությամբ.

       «4. Հիմնարկներին և կազմակերպություններին ամրացված՝ Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 1-ին, 2-րդ և 3-րդ գոտիներում գտնվող` յուրաքանչյուր միավոր 10 մլն դրամից ավելի գնահատված արժեքով անշարժ գույքի, Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 4-ից մինչև 16-րդ գոտիներում գտնվող՝ յուրաքանչյուր միավոր 50 մլն դրամից ավելի գնահատված արժեքով անշարժ գույքի, ինչպես նաև յուրաքանչյուր միավոր 50 մլն դրամից ավելի գնահատված արժեքով շարժական, պետական անշարժ և շարժական գույքի վերանորոգման ու ապամոնտաժման արդյունքում պիտանի համարվող գույքի օտարման մասին որոշումն ընդունում է Հայաստանի Հանրապետության կառավարությունը` Հայաստանի Հանրապետության կառավարությանն առընթեր պետական գույքի կառավարման վարչության (այսուհետ՝ վարչություն) ներկայացմամբ` կազմակերպության կառավարումն իրականացնող լիազորված պետական մարմնի համաձայնությամբ, եթե համաձայնություն տալու պահին տվյալ գույքը փաստացի չի օգտագործվում:

       Հիմնարկներին և կազմակերպություններին ամրացված՝ Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 1-ին, 2-րդ և 3-րդ գոտիներում գտնվող՝ յուրաքանչյուր միավոր մինչև 10 մլն դրամ գնահատված արժեքով անշարժ գույքի, Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 4-ից մինչև 16-րդ գոտիներում գտնվող՝ յուրաքանչյուր միավոր մինչև 50 մլն դրամ գնահատված արժեքով անշարժ գույքի, ինչպես նաև՝ յուրաքանչյուր միավոր մինչև 50 մլն դրամ գնահատված արժեքով շարժական ու պետական անշարժ և շարժական գույքի վերանորոգման ու ապամոնտաժման արդյունքում պիտանի համարվող գույքի օտարման մասին որոշումն ընդունվում է վարչության պետի հրամանով` կազմակերպության կառավարումն իրականացնող լիազորված պետական մարմնի համաձայնությամբ, եթե համաձայնություն տալու պահին տվյալ գույքը փաստացի չի օգտագործվում: Ընդ որում, շարժական, ինչպես նաև պետական անշարժ և շարժական գույքի վերանորոգման և ապամոնտաժման արդյունքում պիտանի համարվող գույքի (միավորի) օտարումն իրականացվում է աճուրդով` սույն կարգի 141-19-րդ կետերի պահանջներին համապատասխան:»:
  2) կարգի 9-րդ կետը շարադրել  նոր խմբագրությամբ.
«9. Եթե կազմակերպությունը «Պետական ոչ առևտրային կազմակերպությունների մասին» Հայաստանի Հանրապետության օրենքով սահմանված կարգով, կազմակերպության կառավարումն իրականացնող լիազորված պետական մարմնի համաձայնությունը ստանալուց հետո, խնդրում է վարչությանը՝ իր սեփականությունը հանդիսացող գույքն օտարելու համար, ապա  վարչության ներկայացմամբ՝ Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 1-ին, 2-րդ և 3-րդ գոտիներում գտնվող` յուրաքանչյուր միավոր 10 մլն դրամից ավելի գնահատված արժեքով անշարժ գույքի, Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 4-ից մինչև 16-րդ գոտիներում գտնվող՝ յուրաքանչյուր միավոր 50 մլն դրամից ավելի գնահատված արժեքով անշարժ գույքի, ինչպես նաև՝ յուրաքանչյուր միավոր 50 մլն դրամից ավելի գնահատված արժեքով շարժական գույքի օտարման մասին որոշումն ընդունում է Հայաստանի Հանրապետության կառավարությունը: Իսկ Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 1-ին, 2-րդ և 3-րդ գոտիներում գտնվող՝ յուրաքանչյուր միավոր մինչև 10 մլն դրամ գնահատված արժեքով անշարժ գույքի, Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 4-ից մինչև 16-րդ գոտիներում գտնվող՝ յուրաքանչյուր միավոր մինչև 50 մլն դրամ գնահատված արժեքով անշարժ գույքի, ինչպես նաև 15-50 մլն դրամ գնահատված արժեքով շարժական գույքի օտարման մասին որոշումն ընդունվում է վարչության պետի հրամանով` կազմակերպության կառավարումն իրականացնող լիազորված պետական մարմնի համաձայնությամբ, եթե համաձայնություն տալու պահին տվյալ գույքը փաստացի չի օգտագործվում:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Իրավական ակտի անհրաժեշտությունը 

Պետական կառավարման մարմինների գործունեության ոլորտներում որոշումներ կայացնելու իրավասությունները տվյալ մարմիններին վերապահելու քաղաքականությանը համահունչ` առաջարկվում է նախապես սահմանված` որոշակի արժեքային մեծություն ունեցող պետական անշարժ գույքի օտարման գործընթացն իրականացնելու իրավասությունը վերապահել ՀՀ կառավարությանն առընթեր պետական գույքի կառավարման վարչությանը, որի արդյունքում խիստ կկրճատվի ՀՀ կառավարության անհատական որոշումների թվաքանակը, ինչպես նաև կնվազի ՀՀ կառավարության աշխատակազմի համապատասխան ստորաբաժանումների ծանրաբեռնվածությունը:

2. Ընթացիկ իրավիճակը և խնդիրները
ՀՀ կառավարության 2003 թվականի հունիսի 13-ի N 882-Ն որոշմամբ հաստատված գործող կարգի համաձայն՝ պետական անշարժ գույքի յուրաքանչյուր միավորի օտարման մասին որոշումներն ընդունվում են ՀՀ կառավարության կողմից ՀՀ կառավարությանն առընթեր պետական գույքի կառավարման վարչության ներկայացմամբ:

Որոշման մեջ կատարվող փոփոխությամբ առաջարկում ենք ամրագրել այն մոտեցումը, որ տարածագնահատման 1-ին, 2-րդ և 3-րդ գոտիներում գտնվող, 50 մլն դրամից ավելի գնահատված արժեք ունեցող պետական անշարժ գույքի օտարման մասին որոշումներն ընդունվեն ՀՀ կառավարության որոշմամբ: 

Իսկ ինչ վերաբերում է տարածագնահատման 4-րդ և ավելի բարձր գոտիներում գտնվող, մինչև 50 մլն դրամ գնահատված արժեքով պետական անշարժ գույքի օտարման մասին որոշումների ընդունմանը, ապա այդ լիազորությունն առաջարկում ենք վերապահել ՀՀ կառավարությանն առընթեր պետական գույքի կառավարման վարչությանը, որը կիրականացվի Վարչության պետի հրամանով: Արդյունքում կպարզեցվի օտարման գործընթացի վարչարարությունը, կկրճատվեն գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը, կկարգավորվեն իրացվելիության ցածր մակարդակ ունեցող անշարժ գույքի վաճառքի հետ կապված հարցերը:

3. Առկա խնդիրների առաջարկվող լուծումները
Առաջարկվում է որոշակի արժեքային մեծություն ունեցող և որոշակի տարածագնահատման գոտիներում գտնվող պետական անշարժ գույքի օտարման գործընթացն իրականացնելու իրավասությունը վերապահել ՀՀ կառավարությանն առընթեր պետական գույքի կառավարման վարչությանը, որի արդյունքում կպարզեցվի օտարման գործընթացի վարչարարությունը, կկրճատվի գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը, կնվազի ՀՀ կառավարության աշխատակազմի համապատասխան ստորաբաժանումների ծանրաբեռնվածությունը:
4. Տվյալ բնագավառում իրականացվող քաղաքականությունը
ՀՀ կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշմամբ հաստատված N 1 հավելվածի 42-րդ կետի հանձնարարականի կատարումն ապահովելու նպատակով մշակվել է «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ կատարելու մասին» ՀՀ կառավարության որոշման նախագծի մշակումը, որով առաջարկվում է որոշակի արժեքային մեծություն ունեցող և որոշակի տարածագնահատման գոտիներում գտնվող պետական անշարժ գույքի օտարման գործընթացի կանոնակարգում:  Վերոնշյալ որոշմամբ որպես գերակա խնդիր վարչության կողմից իրականացվելու է նաև՝ չօգտագործվող շարժական գույքի և օպտիմալացման արդյունքում առանձնացված տրանսպորտային միջոցների և այլ շարժական գույքի, ինչպես նաև ոչ լիկվիդային անշարժ գույքի օտարման գործընթացի կազմակերպումը: 
5. Կարգավորման նպատակը և բնույթը
Նախագծի ընդունման նպատակն է՝ որոշակի արժեքային մեծություն ունեցող և որոշակի տարածագնահատման գոտիներում գտնվող պետական անշարժ գույքի օտարման գործընթացն իրականացնելու իրավասությունը վերապահել ՀՀ կառավարությանն առընթեր պետական գույքի կառավարման վարչությանը, որի արդյունքում կպարզեցվի օտարման գործընթացի վարչարարությունը, կկրճատվի գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը, կնվազի ՀՀ կառավարության աշխատակազմի համապատասխան ստորաբաժանումների ծանրաբեռնվածությունը:
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Իրավական ակտի կիրարկման դեպքում ակնկալվող արդյունքը
Որոշման ընդունման դեպքում նախատեսվում է տարածագնահատման 1-ին, 2-րդ և 3-րդ գոտիներում գտնվող, 50 մլն դրամ ավելի գնահատված արժեքով ունեցող պետական անշարժ գույքի օտարման մասին որոշման ընդունվում ՀՀ կառավարության կողմից: Իսկ տարածագնահատման 4-րդ և ավելի բարձր գոտիներում գտնվող, մինչև 50 մլն դրամ գնահատված արժեքով պետական անշարժ գույքի օտարման մասին որոշունում ընդունում ՀՀ կառավարությանն առընթեր պետական գույքի կառավարման վարչության կողմից (Վարչության պետի հրամանով), որի արդյունքում կպարզեցվի օտարման գործընթացի վարչարարությունը, կկրճատվի գործարքների կնքման ժամկետները, ինչպես նաև խիստ կկրճատվի ՀՀ կառավարության անհատական որոշումների թվաքանակը, կկարգավորվի ոչ լիգվիդային անշարժ գույքի վաճառքը՝ արդյունքում կավելանա ՀՀ պետական բյուջեի մուտքերը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
Չի առաջացնում:
2. Միջազգային պայմանագրերով ստանձնած պարտավորությունների հետ 

համապատասխանությունը
Համապատասխանում է:
3. Այլ տեղեկություններ (եթե այդպիսիք առկա են) 

Չկան:  
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ
ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

       «Հայաստանի Հանրապետության կառավարության  2003 թվականիհունիսի 13-ի n 882-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:
Իրավաբանական վարչության պետ՝                                                Ա.Ավանեսյան
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆԻՍԻ 13-Ի N 882-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ սփյուռքի նախարարություն
N 01/16.1/285-17,

16.02.2017թ.
	Առաջարկություններ և դիտողություններ չունի:
	
	

	2. ՀՀ էներգետիկ ենթակառուցվածքների և բնական պաշարների նախարարություն
N 01/13.2/848-17,

16.02.2017թ
	Նախագծի վերաբերյալ  բովանդակային առումով առաջարկություններ և դիտողություններ չունի:

Միաժամանակ հայտնում ենք, որ նախագծի նախաբանը անհրաժեշտ է համապատասխանեցնել «Իրավական ակտերի մասին» ՀՀ օրենքի 43-րդ հոդվածի 6-րդ մասի պահանջներին և նախաբանում հղում կատարել ուժի մեջ մտած իրավական ակտին
	Ընդունվել է: 
	Նախագծի նախաբանը խմբագրվել է:

	3. ՀՀ առողջապահության նախարարություն

N ԼԱ/11.1/1752-17,

17.02.2017թ.
	Առաջարկություններ և դիտողություններ չունի:
	
	

	4. ՀՀ արտաքին գործերի նախարարություն

N 1114/7526-17,

17.02.2017թ.
	Առաջարկություններ և դիտողություններ չունի:
	
	

	5. ՀՀ մշակույթի նախարարություն
N 01/7.1/745-17,

17.02.2017թ.
	Առաջարկություններ և դիտողություններ չունի:
	
	

	ՀՀ արտակարգ իրավիճակների նախարարություն

N 1/06.1/1498-17,

17.02.2017թ.
	Առաջարկություններ և դիտողություններ չունի:
	
	

	6. ՀՀ տրանսպորտի, կապի և  տեղեկատվական տեխնոլոգիաների նախարարություն

N 01/16.1/2313-17

20.02.2017թ.
	Առաջարկություններ և դիտողություններ չունի:
	
	

	
7. ՀՀ գյուղատնտեսության նախարարություն

N ԻԱ/ՀՆ/1334-17,

20.02.2017թ.


	1. Նախագծի նախաբանը համապատասխանեցնել «Իրավական ակտերի մասին» ՀՀ օրենքի 43-րդ հոդվածի 6-րդ մասին
	1. Ընդունվել է:
	1. Նախագծի նախաբանը խմբագրվել է:

	
	2. Նախագծի 1-ին կետի 1-ին ենթակետով նոր խմբագրությամբ շարադրվող 4-րդ կետը և Նախագծի 1-ին կետի 2-րդ ենթակետով նոր խմբագրությամբ շարադրվող 9-րդ կետը համապատասխանեցնել «Իրավական ակտերի մասին» ՀՀ օրենքի 45-րդ հոդվածի 10-րդ մասին,
	2. Ընդունվել է:
	2. Նախագիծը խմբագրվել է:

	
	3.Նախագծի 1-ին կետի 1-ին ենթակետով նոր խմբագրությամբ շարադրվող 4-րդ կետի 2-րդ պարբերությունում «141-19-րդ» բառը փոխարինել «141-19-րդ» բառով:
	3. Ընդունվել է:
	3. Նախագիծը խմբագրվել է:

	8. ՀՀ տարածքային կառավարման եւ զարգացման նախարարություն

N 01/24/884-17,

20.02.2017թ.
	Առաջարկվում է հստակեցնել կատարված հղումը, քանի որ արգելվում է հղումներ կատարել սահմանված կարգով ուժի մեջ չմտած  իրավական ակտին («Իրավական ակտերի մասին» ՀՀ օրենքի 43-րդ հոդվածի 6-րդ մաս):
	Ընդունվել է:
	Նախագծի նախաբանը խմբագրվել է:

	9. ՀՀ աշխատանքի և սոցիալական հարցերի նախարարություն

N ԱԱ/ՀՄ-2-2/1696-17,

20.02.2017թ.
	Առաջարկություններ և դիտողություններ չունի:
	
	

	10. ՀՀ սպորտի և երիտասարդության նախարարություն

N 1/5.1/236-17,

20.02.2017թ.
	Առաջարկություններ և դիտողություններ չունի:
	
	

	11.ՀՀ բնապահպանության նախարարություն

N 1/04.3/10402-17,

27.02.2017թ.
	Առաջարկություններ և դիտողություններ չունի:
	
	

	12. ՀՀ տնտեսական զարգացման և 

ներդրումների նախարարություն

N 05/10.2/1816-17,

27.02.2017թ.
	Առաջարկություններ և դիտողություններ չունի:
	
	

	13. ՀՀ ֆինանսների նախարարություն

N 01/2-4/3274-17, 

01.03.2017թ.
	Առաջարկություններ և դիտողություններ չունի:
	
	

	14. ՀՀ կրթության և գիտության նախարարություն

N 01/12.2/2674-17,

03.03.2017թ.
	Նախագծի 2.1 կետը շարադրել հետևյալ խմբագրությամբ.

«2.1. Հիմնարկներին և կազմակերպություններին ամրացված անշարժ և յուրաքանչյուր միավոր` հինգ մլն դրամից ավելի գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոնտաժման արդյունքում պիտանի համարվող՝ հինգ մլն դրամից ավելի գնահատված արժեքով գույքի օտարումից ստացված դրամական միջոցների 70 տոկոսն ուղղվում են Հայաստանի Հանրապետության պետական բյուջե, իսկ 30 տոկոսը՝ տվյալ հիմնարկներին և կազմակերպություններին՝ սույն կարգի 17.1-ին կետով նախատեսված գույքի տեսակավորման, հաշվառման, գնահատման և մինչև Հայաստանի Հանրապետության կառավարությանն առընթեր պետական գույքի կառավարման վարչությանը հանձնելը պահպանության նպատակով, եթե Հայաստանի Հանրապետության կառավարության որոշմամբ այլ բան նախատեսված չէ, իսկ հիմնարկներին և կազմակերպություններին ամրացված յուրաքանչյուր միավոր` մինչև հինգ մլն դրամ գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոնտաժման արդյունքում պիտանի համարվող՝ մինչև հինգ մլն դրամ գնահատված արժեքով գույքի օտարումից ստացված դրամական միջոցների 40 տոկոսն ուղղվում է Հայաստանի Հանրապետության պետական բյուջե, 30 տոկոսը՝ տվյալ հիմնարկներին և կազմակերպություններին՝ սույն կարգի 17.1-ին կետով նախատեսված գույքի տեսակավորման, հաշվառման, գնահատման և մինչև Հայաստանի Հանրապետության կառավարությանն առընթեր պետական գույքի կառավարման վարչությանը հանձնելը պահպանության նպատակով, իսկ 30 տոկոսը՝ Հայաստանի Հանրապետության կառավարությանն առընթեր պետական գույքի կառավարման վարչություն՝ սույն կարգի 17.1-ին կետով նախատեսված գույքի պահառության նպատակով:
	Չի ընդունվել:
	Հաշվի առնելով որ, որոշման 1-ին կետով հաստատված կարգի 2.1 կետով սահմանված է պետական գույքի օտարումից ստացված միջոցների բաշխումը, ուստի համապատասխան կարգավորումը նշված կետում կատարելը կբերի պետական բյուջեի մուտքերի նվազեցմանը, ինչն աննպատակահարմար է:

	15. ՀՀ պաշտպանության նախարարություն

Պն/ 510-284,

02.03.2017թ.
	Առաջարկություններ և դիտողություններ չունի:
	
	

	16. ՀՀ արդարադատության նախարարություն

N 01/14/3982-17,

16.03.2017թ.
	Որոշման նախագծի (այսուհետ՝ նախագիծ) 1-ին կետի 1-ին ենթակետի համաձայն՝ հիմնարկներին և կազմակերպություններին ամրացված՝ յուրաքանչյուր միավոր 50 մլն դրամից ավելի գնահատված արժեքով, Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 1-ին, 2-րդ և 3-րդ գոտիներում գտնվող անշարժ ու յուրաքանչյուր միավոր՝ հինգ մլն դրամից ավելի գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոնտաժման արդյունքում պիտանի համարվող գույքի օտարման մասին որոշումն ընդունում է Հայաստանի Հանրապետության կառավարությունը՝ Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ՝ կազմակերպության կառավարումն իրականացնող լիազորված պետական մարմնի համաձայնությամբ: Վերոնշյալ կարգավորման մեջ առկա են Հայաստանի Հանրապետության կառավարության 2009 թվականի հոկտեմբերի 22-ի թիվ 1205-Ն որոշմամբ հաստատված կարգի 9-րդ կետի 1-ին և 3-րդ ենթակետերով նախատեսված կոռուպցիոն գործոններ: Այսպես՝ վերոհիշյալ կարգավորման բովանդակությունից պարզ չէ, թե համապատասխան կազմակերպության կառավարումն իրականացնող լիազորված պետական մարմինը ինչ չափանիշների հիման վրա է տալիս իր համաձայնությունը կամ մերժում այն: Նույն դիտողությունը վերաբերում է նաև նախագծի 1-ին կետի 1-ին ենթակետի 2-րդ պարբերությանը և 1-ին կետի 2-րդ ենթակետին: Այդ առումով նախագծի հիշյալ կետերում անհրաժեշտ է սահմանել համաձայնություն տալու հստակ չափանիշները:

2/ Նախագծի 1-ին կետի 1-ին և 2-րդ ենթակետերից անհրաժեշտ է հանել «հետևյալ բովանդակությամբ» բառերը՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:
	Ընդունվել է:

2/ Ընդունվել է:
	Պարզաբանում՝ ներկայումս՝  գործող ՀՀ կառավարության 2003 թվականի հունիսի 13-ի N 882-Ն  որոշման 4-րդ կետում (գործող խմբագրությամբ) ամրագրված է, որ գույքի օտարման մասին որոշումնները  ընդունվում են Հայաստանի Հանրապետության կառավարության կամ Հայաստանի Հանրապետության կառավարությանն առընթեր պետական գույքի կառավարման վարչության կողմից ` կազմակերպության կառավարումն իրականացնող լիազորված պետական մարմնի համաձայնությամբ:Այս իմաստով մեր առաջարկությունը նորություն չէ:

Ինչ վերաբերում է «կազմակերպության կառավարումն իրականացնող լիազորված պետական մարմնի համաձայնությամբ» դրույթի մեջ
կոռուպցիոն գործոնները բացառելուն, ապա այդ նպատակով նախագծի 1-ին կետի 1-ին և 2-րդ  ենթակետերում «համաձայնությամբ»  բառից հետո  լրացվել են «, եթե համաձայնություն տալու պահին տվյալ գույքը փաստացի չի օգտագործվում» բառերը:

2/ Նախագծի 1-ին կետի 1-ին և 2-րդ ենթակետերը  խմբագրվել են՝ հանվել են «հետևյալ բովանդակությամբ» բառերը:



	17. ՀՀ ԿԱ քաղաքացիական ավիացիայի գլխավոր վարչություն
N 1.1/12.1/293-17,

16.02.2017թ.
	Առաջարկություններ և դիտողություններ չունի:
	
	

	18. ՀՀ ԿԱ միջուկային անվտանգության կարգավորման պետական կոմիտե

N 10-Մ-28,

20.02.2017թ.
	Առաջարկություններ և դիտողություններ չունի:
	
	

	19. ՀՀ ԿԱ անշարժ գույքի կադաստրի պետական կոմիտե

N ՄՍ/1278-17,

20.02.2017թ


	1. նախագծի նախաբանում լրացնել բաց թողնված տվյալները,
	1. Ընդունվել է:
	1. Նախագծի նախաբանը խմբագրվել է:

	
	2. նախագծի 1-ին կետի 1)-ին և 2)-րդ ենթակետերում «Հայաստանի Հանրապետության կողմից» բառերը փոխարինել «Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ» բառերով:
	2. Ընդունվել է:
	2.  Նախագիծը խմբագրվել է:

	20. ՀՀ ազգային անվտանգրության ծառայություն 

N 11/120

21.02.2017թ
	Առաջարկություններ և դիտողություններ չունի:
	
	

	21. ՀՀ ոստիկանություն

N 24/380,

21.02.2017թ.
	Առաջարկություններ և դիտողություններ չունի:
	
	

	 22. ՀՀ ԿԱ քաղաքաշինության պետական կոմիտե

N 01/18/730-17,

22.02.2017թ.
	1.նախագծի նախաբանը խմբագրել` հիմք ընդունելով Իրավական ակտերի  մասին ՀՀ օրենքի 43-րդ հոդվածի 6-րդ մասի դրույթները.
	1.Ընդունվել է:
	1.Նախագծի նախաբանը խմբագրվել է:

	
	2. 1-ին կետի 1-ին ենթակետում`

1) Հայաստանի Հանրապետության կառավարության կողմից բառերը փոխարինել Հայաստանի Հանրապետության կառավարության 2003 թվականի դեկտեմբերի 24-ի N 1746-Ն որոշմամբ բառերով՝ հիմք ընդունելով Իրավական ակտերի  մասին ՀՀ օրենքի 43-րդ հոդվածի 1-ին մասի դրույթները,
2) 4-րդ և ավելի գոտիներում բառերը փոխարինել 4-ից մինչև 16-րդ գոտիներում բառերով:
	1) Պարզաբանում
2) Ընդունվել է:
	1) ՀՀ ԿԱ անշարժ գույքի կադաստրի պետական կոմիտեի առաջարկության հիման վրա նախագծի 1-ին կետի 1-ին և 2-րդ ենթակետերում «Հայաստանի Հանրապետության կողմից» բառերը փոխարինվել են «Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ» բառերով:
2) Նախագծը խմբագրվել է, նախագծում «4-րդ և ավելի գոտիներում բառերը փոխարինվել  են 4-ից մինչև 16-րդ գոտիներում բառերով  :


	
	Միաժամանակ, հաշվի առնելով նախագծով առաջարկվող կարգավորումները, անհրաժեշտ է նախագծով համապատասխան փոփոխություններ կատարել նաև                          ՀՀ կառավարության 2003 թվականի հունիսի 13-ի N 882-Ն որոշման 1-ին կետով հաստատված կարգի 2.1 կետում:
	Չի ընդունվել:
	Հաշվի առնելով որ, որոշման 1-ին կետով հաստատված կարգի 2.1 կետով սահմանված է պետական գույքի օտարումից ստացված միջոցների բաշխումը, ուստի համապատասխան կարգավորումը նշված կետում կատարելը կբերի պետական բյուջեի մուտքերի նվազեցմանը, ինչն աննպատակահարմար է:

	23. ՀՀ ԿԱ պետական եկամուտների կոմիտե

N01/11-8/6026-17,

24.02.2017թ.
	«Իրավական ակտերի մասին» ՀՀ օրենքի 43-րդ հոդվածի 6-րդ և 7-րդ մասերի համաձայն արգելվում է հղումներ կատարել սահմանված կարգով ուժի մեջ չմտած իրավական ակտերին: Նույն կամ այլ իրավական ակտին հղումները պետք է կատարվեն հստակ և ուղղակի: 
	1.Ընդունվել է:
	1.Նախագծի նախաբանը խմբագրվել է:


	«ԻՐԱՎԱԿԱՆ ԱԿՏԵՐԻ ՄԱՍԻՆ»  ՀՀ  ՕՐԵՆՔԻՆ ՀԱՄԱՊԱՏԱՍԽԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԱՐԴՅՈՒՆՔՆԵՐԻ ՄԱՍԻՆ



	ՀՀ տնտեսական զարգացման և 

ներդրումների նախարարություն

N 05/10.2/1816-17,

27.02.2017թ.
	Նախագծի` տնտեսական, այդ թվում փոքր և միջին ձեռնարկատիրության բնագավառում կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծով նախատեսվում է փոփոխել պետական կառավարչական հիմնարկներին և պետական ոչ առևտրային կազմակերպություններին ամրացված, նրանց սեփականությունը հանդիսացող անշարժ և շարժական գույքի օտարման կարգը:

Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն:

Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային դաշտի վրա ազդեցությունը բացակայում է: 

Հիմք ընդունելով նախնական փուլի արդյունքները` արձանագրվել է Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն: 
	-
	-

	ՀՀ աշխատանքի և սոցիալական հարցերի նախարարություն

N ԱԱ/ՀՄ-2-2/1696-17,

20.02.2017թ.
	     Նախագիծը`

     ա) ռազմավարական կարգավորման ազդեցության տեսանկյունից ունի չեզոք ազդեցություն.

     բ) շահառուների վրա կարգավորման ազդեցության տեսանկյունից ունի չեզոք ազդեցություն:
	-
	-

	ՀՀ ֆինանսների նախարարություն

N 01/2-4/3274-17, 

01.03.2017թ.
	Նախագծով, մասնավորապես, նախատեսվում է որոշակի գնահատված արժեք ունե​ցող և մի շարք տարածագնահատման գոտիներում գտնվող պետական անշարժ գույքի օտար​ման մա​սին որոշում ընդունելու լիազորությունը վերապահել ՀՀ ԿԱ պետական գույքի կա​ռա​​վար​ման վարչությանը:

Հաշվի առնելով վերոգրյալը` հայտնում ենք, որ նախագծի ընդունումը ՀՀ պետական, ինչ​պես նաև համայնքների բյուջեների եկամուտների և ծախսերի վրա կլինի չեզոք:
	-
	-



	ՀՀ բնապահպանության նախարարություն

N 1/04.3/10402-17,

27.02.2017թ.
	1  1.  «Հայաստանի Հանրապետության կառավարության 2003 թվականի հունիսի 13-ի N 882-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի  (այսուհետ` Որոշում) ընդունման արդյունքում շրջակա միջավայրի oբյեկտների`  մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

 2. Որոշման չընդունման դեպքում շրջակա միջավայրի oբյեկտների վրա      բացասական հետևանքներ չեն առաջանա:

   3. Որոշումը  բնապահպանության ոլորտին չի առնչվում, ոլորտը, կանոնակարգող այլ իրավական ակտերով ամրագրված uկզբունքներին և պահանջներին չի հակասում: 

   Որոշման կիրարկման արդյունքում բնապահպանության բնագավառում                             կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է: 
	-
	-

	ՀՀ առողջապահության նախարարություն

N ԼԱ/11.1/1752-17,

17.02.2017թ.
	 Նախագծի  ընդունումը առողջապահության բնագավառի վրա ազդեցություն չի ունենա:
	-
	-

	ՀՀ արդարադատության նախարարություն

N 01/14/3982-17,

16.03.2017թ.
	Որոշման նախագծի (այսուհետ՝ նախագիծ) 1-ին կետի 1-ին ենթակետի համաձայն՝ հիմնարկներին և կազմակերպություններին ամրացված՝ յուրաքանչյուր միավոր 50 մլն դրամից ավելի գնահատված արժեքով, Հայաստանի Հանրապետության կառավարության 2003 թվականի ապրիլի 17-ի N 470-Ն որոշմամբ հաստատված շենքերի ու շինությունների տարածագնահատման գոտիականության 1-ին, 2-րդ և 3-րդ գոտիներում գտնվող անշարժ ու յուրաքանչյուր միավոր՝ հինգ մլն դրամից ավելի գնահատված արժեքով շարժական, ինչպես նաև պետական անշարժ և շարժական գույքի վերանորոգման և ապամոնտաժման արդյունքում պիտանի համարվող գույքի օտարման մասին որոշումն ընդունում է Հայաստանի Հանրապետության կառավարությունը՝ Հայաստանի Հանրապետության կառավարությանն առընթեր պետական գույքի կառավարման վարչության ներկայացմամբ՝ կազմակերպության կառավարումն իրականացնող լիազորված պետական մարմնի համաձայնությամբ: Վերոնշյալ կարգավորման մեջ առկա են Հայաստանի Հանրապետության կառավարության 2009 թվականի հոկտեմբերի 22-ի թիվ 1205-Ն որոշմամբ հաստատված կարգի 9-րդ կետի 1-ին և 3-րդ ենթակետերով նախատեսված կոռուպցիոն գործոններ: Այսպես՝ վերոհիշյալ կարգավորման բովանդակությունից պարզ չէ, թե համապատասխան կազմակերպության կառավարումն իրականացնող լիազորված պետական մարմինը ինչ չափանիշների հիման վրա է տալիս իր համաձայնությունը կամ մերժում այն: Նույն դիտողությունը վերաբերում է նաև նախագծի 1-ին կետի 1-ին ենթակետի 2-րդ պարբերությանը և 1-ին կետի 2-րդ ենթակետին: Այդ առումով նախագծի հիշյալ կետերում անհրաժեշտ է սահմանել համաձայնություն տալու հստակ չափանիշները:
	Ընդունվել է:
	Պարզաբանում՝ ներկայումս՝  գործող ՀՀ կառավարության 2003 թվականի հունիսի 13-ի N 882-Ն  որոշման 4-րդ կետում (գործող խմբագրությամբ) ամրագրված է, որ գույքի օտարման մասին որոշումնները  ընդունվում են Հայաստանի Հանրապետության կառավարության կամ Հայաստանի Հանրապետության կառավարությանն առընթեր պետական գույքի կառավարման վարչության կողմից ` կազմակերպության կառավարումն իրականացնող լիազորված պետական մարմնի համաձայնությամբ:Այս իմաստով մեր առաջարկությունը նորություն չէ:

Ինչ վերաբերում է «կազմակերպության կառավարումն իրականացնող լիազորված պետական մարմնի համաձայնությամբ» դրույթի մեջ

կոռուպցիոն գործոնները բացառելուն, ապա այդ նպատակով նախագծի 1-ին կետի 1-ին և 2-րդ  ենթակետերում «համաձայնությամբ»  բառից հետո  լրացվել են «, եթե համաձայնություն տալու պահին տվյալ գույքը փաստացի չի օգտագործվում» բառերը:



	ՀՀ կառավարության աշխատակազմ 

N 02/23.17/9484-17,

19.04.2017թ.
	Եզրակացություն

Նախագծի 1-ին կետի 2-րդ ենթակետով ՀՀ կառավարության 2003 թվականի հունիսի 13-ի N882-Ն որոշմամբ հաստատված կարգի 9-րդ կետում կատարվող փոփոխությունը չի բխում «Պետական ոչ առևտրային կազմակերպությունների մասին» ՀՀ օրենքի 4-րդ հոդվածի՝ մասնավորապես 3-րդ մասի և 22-րդ հոդվածի պահանջներից:


	Պարզաբանում:
	Եզրակացությունը քննարկվել է Վարչությունում և Նախագծի 2-րդ ենթակետով ներկայացված՝ ՀՀ կառավարության 2003 թվականի հունիսի 13-ի N 882-Ն որոշմամբ հաստատված կարգի 9-րդ կետը խմբագրել է, ավելացնելով  «կազմակերպության առաջարկությամբ՝» բառերը: 




